
Band X., Nr. 4497, Seite 221-223
Heinrich von Enzherg genannt von Kapfenhardt verkauft an Ritter Gerhard
von Enzberg seinen Hof bei der Burg Kapfenhardt mit dem Patronatrecht

der Kirche in Weissach.

Ohne Ortsangabe, 1294. März 12.

In nomine domini. Amen. Noverint universi presentium inspectores, quod ego
Heinricus filius quondam Cůnradi senioris de Enzeberg dictus de Kapphen-
hart dedi vendidi et tradidi do vendo et trado iure proprio in perpetuum
Gerhardo militi de Enzeberg filio quondam Heinrici patrui mei et suis here-
dibus aream et predium meum situm in suburbio castri mei Kapphenhart
predicti, que area et predium fuerunt quondam Alberti dicti Keller, et ius
patronatus seu presentandi ecclesie in villa Wizsech, quod dicte aree pro-
fiteor adherere, que omnia et singula pacifice hactenus habui et possedi ac
ad me sunt iure hereditario devoluta, scitu consensu et voluntate fratrum
meorum Cůnradi ac Friderici ad hec legittime accedente pro centum viginti
octo libris Hallensium bonorum et legalium pecunie michi numerate tradite
et solute ad habendum tenendum et possidendum et de ipsis perpetuo facien-
dum, quicquid ipsi Gerhardo et suis heredibus placuerit et videbitur melius
expedire. Que omnia et singula supradicta sic data vendita et tradita ipsi
Ger. et suis heredibus resigno et in ipsum Ger. et eius heredes transfero ac
in corporalem possessionem eorundem mitto et auctoritatem intrandi acci-
piendi et retinendi ipsa cum omni iure utilitate honere et honore concedo et
confero per presentes promittens stipulatione sollempni sive omni exceptione
iuris et facti me obligando imperpetuum dicto Ger. et eius heredibus in area
et iure patronatus predictis ullo tempore impedimentum seu molestiam non
inferre nec inferenti seu inferentibus consentire sed ipsa singula et universa
tam in proprietate quam in possessione sibi et suis heredibus ab omni homi-
ne et universitate legittime defendere auctorizare et disbrigare et predictam
donationem venditionem traditionem et resignationem ac omnia et singula
suprascripta perpetuo firma et rata habere tenere et non contra facere vel
venire per me alium seu alios aliqua causa vel ingenio de iure vel de facto,
item reficere et resarcire ipsi Ger. et suis heredibus omnia et singula dampna,
que ipsos in iudicio vel extra sustinere contingerit, si super prefatis seu altero
eorum impetiti fuerint seu etiam occasione ipsius Heinrici impediti. Renun-
tians expresse pro me et meis heredibus imperpetuum constitutioni novarum
constitutionum epistole divi Adriani restitutionis in integrum et minoris eta-
tis beneficio exceptioni doli mali condicioni sine causa in factum actioni de-
ceptioni ultra dimidium iusti pretii et exceptioni pecunie non numerate non

tradite non solute ac omni alio auxilio et defensioni iuris canonici et civilis
privilegii consuetudinis et statuti rescripto impetrato et impetrando a sede
apostolica seu aliunde sub quacumque forma verborum generali seu etiam
speciali et generaliter singulis ac universis defensionibus iuris utriusque con-
suetudinis privilegii et statuti, quo vel quibus ego Heinricus seu mei heredes
possem vel possent venire contra premissa seu aliquod premissorum. In cuius
rei testimonium et robur presentem litteram sigillo mei Heinrici predicti et
sigillis C. et Friderici fratrum meorum predictorum, qui predictis singulis et
universis supradictis in quantum noster consensus est necessarius presentibus
consentimus, una cum sigillo honorabilis viri domini Alberti de Remechingen
prepositi ecclesie sancte trinitatis Spirensis dictorum locorum Kapphenhart
et Wizsach archidiaconi, quod nos dictus archidiaconus ad preces dictorum
fratrum presentibus appendimus, feci muniri.

Datum et actum anno domini MCCXCIIII., in die beati Gregorii pape, pre-
sentibus Alberto de Nievern, Eberhardo de Smalnstein et Heinrico de Enze-
berc militibus, Emehardo rectore ecclesie in Glatebach, Cunrado dicto Rume-
ler de Enzeberg, Dietherico dicto Furderer, Friderico dicto Vruehte et Wort-
wino rectore ecclesie in Rinchelingen et aliis pluribus fide dignis testibus
advocatis et rogatis. Et sigilla iam dictorum testium, videlicet Al. de Nie-
vern, Eber. de Smalnstein, H. de Enzeberg, C. dicti Rumeler et Wortwini
rectoris predicti ad meam petitionem in evidens testimonium prescriptorum
presentibus sunt appensa.

—

Textabdruck folgt dem Original.

Acht Siegel: 1) des Ausstellers, beschädigt, rund, c. 50 mm., Schild mit dem enz-
bergischen Ring; von der Umschrift: . . . KAPPHENHAR . . . 2) des Konrad von
Enzberg, rund, 46 mm., wie 1); Umschrift: + . CONRADI . ARMIGerI . DE .
. . . 3) vom Siegel Friedrichs von Enzberg nur der Schild mit dem Ring und der
Anfangsbuchstabe seines Namens F erhalten. 4) spitzoval, c. 53, 37 mm., in goti-
scher Nische ein stehender Geistlicher mit beiden Händen ein Buch vor die Brust
haltend; Umschrift: . . S . ALBERTI . PPTI . ECCLE . . . RINITATIS . SPIREN.
5) s. WUB, Bd. IX, S. 24, Nr. 3446. 6) s. WUB, Bd. VIII, S. 391, Nr. 3234. 7) rund,
43 mm., im Siegelfeld ein Ring; Umschrift: + . HEINR . . . . . . E . ENZEBERC.
8) s. Bd. WUB, Bd. IX, S. 45, Nr. 3476.

Überlieferung und Publikationen

Lagerort:
HStA Stuttgart

Signatur/Titel des Originals:
A 502 U 243

Weitere Angaben

Sprache:
Lateinisch

Ausstellungsort:
Ohne Ortsangabe

Ortsindex:
Enzberg Wohnplatz (7061)

Enzberg, Mühlacker, PF

Großglattbach Wohnplatz (7062)

Großglattbach, Mühlacker, PF

Kapfenhardt Wüstung (25470)

Kapfenhardt, Weissach, BB, W

Niefern Wohnplatz (7091)

Niefern, Niefern-Öschelbronn, PF

Remchingen Wüstung (25960)

Remchingen, PF, W

Rinklingen Wohnplatz (5308)

Rinklingen, Bretten, KA

Speyer, SP

Weingarten (Baden) KA

Weingarten (Baden) Gemeinde (5486)

Weissach Wohnplatz (275)

Weissach, BB

